
Gajanana Stuti Naradamunikrita

நாரத³முநிக்ரு’தா க³ஜாநநஸ்துதி:

॥ஶ்ரீக³ணேஶாய நம:॥
தே³வர்ஷய ஊசு: ।
க³ஜாநந நமஸ்துப்⁴யம் ஸர்வேஷாம் பீ³ஜரூபிணே ।
நிர்பீ³ஜாய க³ணேஶாய விக்⁴நாநாம் பதயே நம:॥ 31॥
அநந்தாயைகத³ந்தாய ஹேரம்பா³ய நமோ நம: ।
சதுர்பு⁴ஜாய ஸர்வேஶ ஸர்வபூஜ்யாய தே நம:॥ 32॥
ஸர்வஸித்³தி⁴ப்ரதா³த்ரே ச ஸுராஸுரமயாய தே ।
ஸித்³தி⁴பு³த்³தி⁴ப்ரசாலாய ஸித்³தி⁴பு³த்³தி⁴பதே நம:॥ 33॥
அகு³ணாய கு³ணேஶாய கு³ணரூபாய கௌ³ணிநே ।
மாயாமயாய மாயாயாஶ்சாலகாய பராத்மநே ॥ 34॥
ஸர்வாத³யே மஹோதா³ர பராக்ரமபராய தே ।
ஸ்வாநந்த³வாஸிநே தேऽஸ்து நம:ஸ்வாநந்த³தா³யிநே ॥ 35॥
யோகா³காராய யோகா³நாம் ஸ்வாமிநே ஶாந்திதா³யிநே ।
ப்³ரஹ்மணஸ்பதயே தேऽஸ்து ப்³ரஹ்மணாம் ப்³ரஹ்மணே நம:॥ 36॥
அநாதா⁴ராய ஸர்வேஷாமாதா⁴ராய நமோ நம: ।
ஆதி³மத்⁴யாந்தஹீநாயாதி³மத்⁴யாந்தாய தே நம:॥ 37॥
பரஶ்வங்குஶஹஸ்தாய த்ரிநேத்ராய மஹோத³ர ।
நமோ மூஷகவாஹாய மூஷகத்⁴வஜிநே நம:॥ 38॥
நமோ நமஸ்தே ஸகலாய தா⁴ம்நே ஸதா³ஸுகா²நந்த³கராய பாத்ரே ।
ஜக³த் ஸுஸ்ரஷ்ட்ரே ஸகலஸ்ய ஹந்த்ரே கு³ணைர்விஹீநாய க³ணாதி⁴பாய ॥ 39॥
விதே³ஹரூபாய பராய போ⁴க்த்ரே போ³தே⁴ந ஹீநாய ஸுஸாங்க்²யகாய ।
ஸதா³ஸ்வபு³த்³தௌ⁴ பரஸம்ஸ்தி²தாய க³ஜாத்மரூபாய நமோ நமஸ்தே ॥ 40॥
போ³த⁴ஹீநம் ச யத்³ப்³ரஹ்ம ததே³வ க³ஜவாசகம் ।
க³ஜசிஹ்நேந யோகீ³ந்த்³ரா: பஶ்யந்தி த்வாம் க³ஜாநநம் ॥ 41॥
யதா²முக²ஸ்ய சிஹ்நேந ஜ்ஞாயந்தே மாநவாத³ய: ।
ததா² விதே³ஹசிஹ்நேந ஜ்ஞாயஸே த்வம் து யோகி³பி: ⁴ ॥ 42॥

நாரத³முநிக்ரு’தா க³ஜாநநஸ்துதி:

விதே³ஹம் க³ஜரூபம் யத்தேந தே முக²முச்யதே ।
க³ணேஶஸ்ய ப்ராப்திகரம் க³ஜாநந நமோஸ்து தே ॥ 43॥
கிம் ஸ்தவாம க³ணாதீ⁴ஶ யத்ர வேதா³தி³காஸ்ததா² ।
யோகி³ந: ஶாந்திமாபந்நாஸ்தம் வயம் ஶரணம் க³தா:॥ 44॥
ஸ்துத்வா விக்⁴நேஶ்வரம் தே து ப்ரணேமுஸ்தம் புந: புந: ।
தாநுவாச க³ணாதீ⁴ஶோ ஹர்ஷயந் ஸர்வபா⁴வவித் ॥ 45॥
(ப²லஶ்ருதி:)
க³ஜாநந உவாச ।
ஸ்தோத்ரம் ப⁴வத்க்ரு’தம் தே³வா ஈஶ்வரா முநயஶ்ச மே ।
ஸர்வஸித்³தி⁴ப்ரத³ம் பூர்ணம் ப⁴விஷ்யதி நிரந்தரம் ॥ 46॥
யத்³யதி³ச்ச²தி தத்தத்³வை தா³ஸ்யாமி ப⁴க்தியந்த்ரித: ।
பட²நாச்ச்²ரவணாத³ஸ்ய ஸந்துஷ்டோऽஹம் விஶேஷத:॥ 47॥
வரதோ³ऽஹம் வ்ரு’ணுத வோ தா³ஸ்யாமி வரமீப்ஸிதம் ।
தபஸா ப⁴க்திபா⁴வேந ஸ்தோத்ரேண துஷ்டிமாக³த:॥ 48॥
இதி நாரத³முநிக்ரு’தா க³ஜாநநஸ்துதி:ஸம்பூர்ணா ॥
-॥முத்³க³லபுராணம் சதுர்த:² க²ண்ட:³ । அத்⁴யாய: 40 । 4.40। 31-48॥
- .. mudgalapurANaM chaturthaH khaNDaH . adhyAyaH 40 . 4.40. 31-48..

